
КОМИ РЕСПУБЛИКАСА ВÖР КОМИТЕТЛÖН

ТШÖКТÖД

Вöр вöдитöм бала серти государственнöй экспертиза нуöдöм кузя  государственнöй услуга олöмö пöртан административнöй регламент вынсьöдöм йылысь

 «Государственнöй могъяс збыльмöдöм (государственнöй услугаяс сетöм) кузя административнöй регламентъяс лöсьöдан да вынсьöдан пöрадок йылысь» Коми Республикаса Правительстволöн 2009 во февраль 12 лунся 24 №-а  шуöм серти
тшöкта:

1. Вынсьöдны вöр вöдитöм бала серти государственнöй экспертиза нуöдöм кузя  государственнöй услуга олöмö пöртан административнöй регламент.

2. Тайö тшöктöдсö олöмö пöртöм бöрся видзöдны кута ачым.

Юрнуöдысь                                                                                        В.Д.Обухов
Сыктывкар

2009 вося июнь 19 лун

354 №

Вынсьöдöма

Коми Республикаса вöр комитетлöн

2009 во июнь 19 лунся 354 №-а

 тшöктöдöн

(содтöд)

Вöр вöдитöм бала серти государственнöй экспертиза нуöдöм кузя  государственнöй услуга олöмö пöртан 

АДМИНИСТРАТИВНÖЙ РЕГЛАМЕНТ 

I. Панас

1. Вöр вöдитöм бала серти государственнöй экспертиза нуöдöм кузя  государственнöй услуга (водзö – государственнöй услуга) олöмö пöртан административнöй регламент урчитö Коми Республикаса вöр комитетлöн (водзö – Комитет) административнöй процедураяслысь да административнöй уджлысь кадсö да сьöрсьöн-бöрсьöн вöчанногсö, Комитетса чина йöз костын йитöд кутан пöрадоксö, а сідзжö вöр вöдитöм бала серти государственнöй экспертиза (водзö – экспертиза) нуöдöм кузя уджмогъяс збыльмöдiгöн.   

2. Государственнöй услугасö збыльмöдö Комитет.
Комитетын котыртсьö вöр вöдитöм балалысь государственнöй экспертиза нуöдöм кузя экспертнöй комиссия (водзö сiдзжö – экспертнöй комиссия), кытчö пырöны тайö административнöй регламент дорö 1 №-а содтöдын индöм йöз.

Государственнöй услуга збыльмöдöмын сiдзжö участвуйтöны Коми Республикаса государственнöй учреждениеяс, кодъяс бöрся видзöдö Комитет, кодъяслöн мутасын вöрöн вöдитчöны вöр вöдитöм бала серти (водзö сiдзжö – лесничество).

3. Государственнöй могыс збыльмöдсьö:

1) Россия Федерацияса Оланподув серти (Российскöй газет, 1993, декабр 25 лун; Россия Федерацияса законодательстволöн собрание, 2009, 1 №, 1 ст.; 2 ст.);

2) Россия Федерацияса вöр кодекс серти (Россия Федерацияса законодательстволöн собрание, 2006, 50 №, 5278 ст.; 2008, 20 №, 2251 ст.; 30 №, 3599, 3616 ст.; 2009, 11 №, 1261 ст.);

3) «Россия Федерацияса вöр кодекс уджö пыртöм йылысь» 2006 во декабр 4 лунся 201-ФЗ №-а Федеральнöй оланпас серти (Россия Федерацияса законодательстволöн собрание, 2006, 50 №, 5279 ст.; 2007, 31 №, 4014 ст.; 2008, 20 №, 2251 ст.; 30 №, 3597, 3599 ст.; 2009, 11 №, 1261 ст., 19 №, 2283 ст.);

4) «Россия Федерацияса гражданалысь шыöдчöмъяс видлалан пöрадок йылысь» 2006 во май 2 лунся 59-ФЗ №-а Федеральнöй оланпас (Россия Федерацияса законодательстволöн собрание, 2006, 19 №, 2060 ст.); 
5) «Вöр вöдитан бала да сiйöс дасьтан пöрадок вынсьöдöм йылысь» Россия Федерацияса вöр-ва озырлун министерстволöн 2007 во апрель 6 лунся 77 №-а тшöктöд (Олöмö пöртысь федеральнöй власьт органъяслöн нормативнöй актъяс бюллетень, 2007, 26 №);

6) «Вöр вöдитан балалысь государственнöй либö муниципальнöй экспертиза нуöдан пöрадок вынсьöдöм йылысь» Россия Федерацияса вöр-ва озырлун министерстволöн 2007 во май 14 лунся 125 №-а тшöктöд (Олöмö пöртысь федеральнöй власьт органъяслöн нормативнöй актъяс бюллетень, 2007, 26 №);
7) «Коми Республикаса вöр комитет йылысь» Коми Республикаса Юралысьлöн 2009 во июнь 25 лунся 63 №-а Индöд серти.
4. Экспертизалöн могыс донъявны, лöсялö-ö вöр вöдитан балаыс лесничестволöн вöр овмöс регламентлы, Коми Республикаса вöр планлы да Россия Федерацияса законодательстволы.
5. Государственнöй услуга збыльмöдан бöръя помшумöн лоö экспертизалысь помшуöм сетöм.

6. Государственнöй услуга босьтысьнас лоöны йöз, кодъяслы вöр участокъяссö колана ногöн сетöма вöдитчыны пыр кежлö (бессрочнöя) либö кöртымö (водзö – Вöрöн вöдитчысьяс).

II. Государственнöй услуга збыльмöдан пöрадок дорö корöмъяс

7. Государственнöй услуга збыльмöдан правилöяс йылысь юöртсьö:

1) веськыда Комитетын (вöрöн вöдитчöм котыртан юкöнын, вöр быдтöм да вöр муясöн вöдитчöм котыртан юкöнын);

2) телефон связь средствоясöн вöдитчöмöн;

3) электроннöй пошта пыр (шыöдчöмъяссö примитöны электроннöй пошта пыр сутки чöж, шыöдчöмъяссö видлалöны да тайö шыöдчöмъяс вылö вочакывъяссö мöдöдöны Комитетлöн уджалан кадö); 

4) юöртана материалъяс (брошюра, буклетъяс да с.в.) йöзöдöмöн.  

8. Комитетлöн инпас: 167982, Сыктывкар, Первомай ул., 78 к., мöд судта.

Комитетлöн уджалан кад: выльлун – четверг 8.45-сянь 18.00-öдз, пекнича 8.45-сянь 16.45-öдз, кост 13.00-сянь 14.00-öдз.

Справкаяс вылö телефонъяс: (код 8-8-212) 24-43-27 (водзвежöс), 24-11-33 да 24-30-18 (вöрöн вöдитчöм котыртан юкöн), 20-03-26 да 24-57-52 (вöр муясöн вöдитчöм котыртан юкöн). 

Электроннöй пошталöн инпас: okomles@rkomi.ru.

9. Государственнöй услуга йылысь юöр пасйыссьö Комитетын стенд вылын, кöні эм тайö административнöй регламентыс.

10. Государственнöй услуга збыльмöдöм кузя консультацияяс сетсьöны гижöмöн шыöдчöмъяс серти, телефон либö электроннöй пошта пыр.

Гижöмöн шыöдчöмъяс серти консультация сетігöн шыöдчöм вылö вочакывйыс мöдöдсьö шыöдчысьлы пошта пыр гижöмöн шыöдчöм пасйöмсянь 30 лунысь оз дырджык кадколастö.

Электроннöй пошта пыр консультация сетігöн шыöдчöм вылö вочакыв мöдöдсьö шыöдчысьлы шыöдчöм воöмсянь 10 лунысь оз дырджык кадколастö. 
11. Государственнöй услуга босьтöм могысь Вöрöн вöдитчысь сетö Комитетö ачыс (уполномочитöм петкöдлысь пыр) либö пошта пыр татшöм документъяс (водзö – экспертиза нуöдöм вылö документъяс):

1) гижöмöн шыöдчöм, кöнi пасйöны:

- Вöрöн вöдитчысь йылысь юöр (тыр да дженьыд ним, юридическöй да фактическöй инпас, банковскöй реквизитъяс – юридическöй кывкутысьлы; ов, ним, вич, олан месталöн инпас, сiйöс эскöдысь документлöн даннöйяс – гражданинлы либö ас вылö уджалысьлы);

- кöртымалан сёрнитчöмсö либö вöр участокöн пыр (бессрочнöя) вöдитчан правосö регистрируйтан кадпас, номер;
- вöр участоклöн места, ыджда, вöръясöн вöдитчан сикас да кад;

2) «Вöр вöдитан бала да сiйöс дасьтан пöрадок вынсьöдöм йылысь» Россия Федерацияса вöр-ва озырлун министерстволöн 2007 во апрель 6 лунся 77 №-а тшöктöд серти вöр вöдитан бала (куим экземплярын).

Вöрöн вöдитчысьлы воöм документъяссö колö сетны печатайтöмöн.

12. Государственнöй мог збыльмöдан кадколаст.
12.1.Экспертиза нуöдсьö экспертиза нуöдöм вылö документъяс воан кадпассянь 30 лунöдз. Экспертиза нуöдан кадколастсö вермасны нюжöдны, но 10 лунысь оз дырджык вылö.
12.2. Экспертизалысь помшуöмсö сiйöс вынсьöдöм бöрын 7 лунöн колö мöдöдны Вöрöн вöдитчысьлы.

13. Государственнöй услуга збыльмöдöмын öткажитöм вылö подулöн лоö:

1) вöрöн вöдитчöм, сiйöс видзöм да быдтöм кузя вöр вöдитан балаöн артыштöм мероприятиеясыс оз лöсявны вöр вöдитан могъяслы да сикаслы, лесничестволöн вöр овмöс регламентлы, Коми Республикаса вöр планлы, Россия Федерацияса законодательстволы;
2) экспертиза нуöдöм вылö сетöм документыс абу тырмана либö документ оформитöм дорö корöмъяссö торкöма.

14. Государственнöй услуга збыльмöдан юалöмъяс кузя юöр да консультация сетан местаяс оборудуйтсьöны государственнöй услуга збыльмöдöм вылö комфортносьтлысь стандарт тöд вылö босьтöмöн. Комитетлöн зданиеö пыранінö öшöдсьö Комитетлöн нимöн вывеска. Государственнöй услуга збыльмöдöм вылö, государственнöй услуга збыльмöдöм йылысь юöртöм вылö кабинетъяс могмöдсьöны колана оборудованиеöн (компьютеръясöн, электроннöя арталан техникаöн, связь средствоясöн, оргтехникаöн), канцелярия кöлуйöн, юöр да справка сетан материалъясöн, улöсъясöн да пызанъясöн. Коридорын виччысян местаяс могмöдсьöны улöсъясöн, документъяс гижöм вылö пызанöн.

15. Государственнöй услуга олöмö пöртöмысь сьöм оз босьтсьы.
III. Административнöй процедураяс

16. Государственнöй услуга збыльмöдöмö пырöны татшöм административнöй процедураяс:
1) экспертиза нуöдöм вылö документъяс примитöм да регистрируйтöм;

2) экспертиза нуöдöм вылö документъяс видлалöм;

3) экспертиза нуöдöм;

4) экспертизалысь помшуöм вынсьöдöм;

5) экспертизалысь помшуöм сетöм;

6) мöд пöр экспертиза нуöдöм.

Государственнöй услуга збыльмöдан блок-схема вайöдöма тайö административнöй регламент дорö 2 №-а содтöдын.

17. Экспертиза нуöдöм вылö документъяс примитöм да регистрируйтöм.

17.1. Государственнöй услугала шыöдчан лунöн лыддьыссьö экспертиза нуöдöм вылö документъяс Комитетöн регистрируйтан кадпас.

Пошта пыр документъяс сетöм дырйи сiйöс збыль мöдöдöмсö эскöдöм вöсна кывкутö Вöрöн вöдитчысь.
17.2. Экспертиза нуöдöм вылö документъяссö 1 уджалан лунöн колö регистрируйтны Комитетлöн водзвежöсын, сiйö жö луннас сетны Комитетöн юрнуöдысьлы (сiйöс вежысьлы) да мöд уджалан лунысь оз сёрöнджык сетны кывкутысь юкöнъясö:

- Россия Федерацияса вöр кодекслöн 43 – 45 статья вылö подуласьöмöн вöрöн вöдитчöм кузя вöр вöдитан балаяс – Комитетлöн вöр быдтöм да вöр муясöн вöдитчöм котыртан юкöнö;

- вöрöн мукöд сикас вöдитчöм кузя вöр вöдитан балаяс – Комитетлöн вöрöн вöдитчöм котыртан юкöнö.

17.3. Процедуралöн помшуöм: экспертиза нуöдöм вылö документъяссö примитöма, регистрируйтöма да сетöма кывкутысь юкöнö.
18. Экспертиза нуöдöм вылö документъяс видлалöм.

18.1. Кывкутысь юкöнса начальник юкöнö документъяс сетан кадпассянь  1 уджалан лунöн сетö найöс юкöнса уджалысьлы – экспертнöй комиссияса кывкутысь секретарлы (водзö сiдзжö – кывкутысь секретарлы).

18.2. Збыльмöдысь, кодi та вöсна кывкутö, Комитетын экспертиза нуöдöм вылö документъяс регистрируйтан кадпассянь 3 уджалан лунöн прöверитö налысь тырманлунсö.
Сэки, кор экспертиза нуöдöм вылö документыс оз тырмы, сэки Вöрöн вöдитчысьлы юöртöны та йылысь телефон пыр, электроннöй пошта пыр да (либö) письмööн, та дырйи государственнöй услуга збыльмöдöмын öткажитöны. Экспертиза нуöдöм вылö абу тырмана документъяссö мöдöдöны бöр Вöрöн вöдитчысьлы.

Государственнöй услуга сетöмын öткажитöмыс оз сулав паныд, медым государственнöй услуга збыльмöдöмла шыöдчыны выльысь.

18.3. Процедуралöн помшуöм:

1) экспертиза нуöдöм вылö документъяссö прöверитöма;
2) экспертиза нуöдöм вылö документъяслöн тырмытöмлун дырйи дасьтöма государственнöй услуга збыльмöдöмын öткажитöм йылысь письмö (уведомление) тырмытöмторсö лöсялöмöн содтыны коланалун йылысь индöмöн да индöм документъяссö сетöма бöр Вöрöн вöдитчысьлы.

19. Экспертиза нуöдöм.
19.1. Экспертизасö нуöдöны экспертиза нуöдöм вылö документъяс воан кадпассянь 30 лунöн. Экспертиза нуöдан кадсö вермасны нюжöдны Комитетлöн тшöктöдöн вöр вöдитан балалысь сьöкыдлунсö тöд вылö босьтöмöн, но 10 лунысь оз дырджык вылö.

19.2. Экспертиза нуöдöм вылö документъяс юкöнö воан кадпассянь 15 уджалан лунöн збыльмöдысь, кодi та вöсна кывкутö, сöгласуйтö вöр вöдитан баласö:
- Комитетлöн вöрöн вöдитчöм котыртан юкöнкöд;

- Комитетлöн вöр быдтöм да вöрöн вöдитчöм котыртан юкöнкöд;

- Комитетлöн государствосянь вöр бöрся контроль да дöзьöр нуöдан да вöр дöзьöритöм да видзöм котыртан юкöнкöд;
- лесничествокöд (вöрöн вöдитчан сикасъяс серти, Россия Федерацияса вöр кодекслöн 43-45 статьяясын индöм вöрöвн вöдитчан сикасъяс кындзи).

19.3. Юкöнъяссянь да лесничествосянь вöръяс вöдитан балаяс кузя сöгласуйтöмъяс либö пасйöгъяс пöлучитöм бöрын кывкутысь олöмö пöртысь 5 уджалан лунöн дасьтö да сетö экспертнöй комиссиялöн веськöдлысьлы (кор сiйö абу – веськöдлысьöс вежысьлы) вöр вöдитан бала да вöр вöдитан бала дорö сöгласуйтöмъяс (пасйöгъяс).

19.4. Экспертиза нуöдiгöн вермасны корны содтöд юöр да вöр вöдитан балаöн артыштöм мероприятиеяс кузя гöгöрвоöдöм.

19.5. Экспертнöй комиссиялöн удж нуöдсьö заседаниеöн, кытчö бала серти (технологическöй, техническöй, котыртан да с.в.) решениеяс гöгöрвоöдöм могысь вермöны корны Вöрöн вöдитчысьöс.
19.6. Экспертнöй комиссиялöн заседание лыддьыссьö правомочнöйöн, кор сэтчö пырысьяс лыдыс джынсьыс абу этшаджыкöн.

19.7. Экспертнöй комиссиялöн заседание вылын:

 - тöдмасьöны экспертиза нуöдöм вылö документъясöн;

 - видлалöны экспертизалысь помшуöм бала.

19.8. Экспертизалöн помшуöм бала кузя тырмытöмторъяс дырйи тырмытöмторъяссö бырöдöны, мый бöрын кырымалö сiйöс комиссияса быд член.

19.9. Процедуралöн помшуöм: дасьтöма экспертизалысь помшуöм бала.

20. Экспертизалысь помшуöм вынсьöдöм.

20.1. Экспертизалысь ошкöм помшуöмсö оформитöны, кор вöрöн вöдитчöм, сiйöс видзöм, дöзьöритöм да быдтöм кузя вöр вöдитöм балаöн артыштöм мероприятиеясыс лöсялöны вöр вöдитан могъяслы да сикаслы, лесничестволöн вöр овмöс регламентлы, Коми Республикаса вöр планлы, Россия Федерацияса законодательстволы.

Экспертизалöн ошкöм помшуöмын оз вермыны лоны пасйöгъяс. Кывкöртöдъясын вермасны лоны сэтшöм вöзйöмъяс, кутшöмъяс оз вежны вöрöн вöдитчысьлысь сетöм вöр вöдитан баласö.
Экспертизалöн помшуöмсö позьö лыддьыны ошканаöн, кор сiйöс кырымалiсны комиссияса унджык член, мый список серти джынсьыс абу этшаджыкöн.
Экспертизалысь ошкана кадколастсö урчитöны вöр вöдитан балалöн уджалан кад кежлö.

20.2. Экспертизалысь омöль помшуöмсö оформитöны, кор вöрöн вöдитчöм, сiйöс видзöм, дöзьöритöм да быдтöм кузя вöр вöдитан балаöн артыштöм мероприятиеясыс оз лöсявны вöр вöдитан могъяслы да сикаслы, лесничестволöн вöр овмöс регламентлы, Коми Республикаса вöр планлы, Россия Федерацияса законодательстволы да сэтчö колö индыны лöсьöдöмын коланлунсö.

20.3. Сэки, кор öтувъя помшуöмлöн кывкöртöдъяскöд экспертнöй комиссияса член абу сöглас, сэки комиссияса член дасьтö торъя видзöдлас да оформитö сiйöс запискаö, кодi пуктыссьö помшуöм дорö. Та дырйи комиссияса член кырымалö экспертизалысь помшуöмсö «торъя видзöдлас» кывъясöн.
20.4. Ошкöм либö омöль помшуöмлöн лоö помшуöм статус, кор сiйöс вынсьöдöма Комитетлöн тшöктöдöн. Ошкöм помшуöмын урчитöны сылысь вына кадсö.
20.5. Вöр вöдитан балаö пыртöм вежсьöмъяс да содтöдъяс серти колö нуöдны экспертиза тайö регламентöн урчитöм корöмъяс серти.

Процедуралöн помшуöм: вынсьöдöма экспертизалысь помшуöм.

21. Экспертизалысь помшуöм сетöм.

21.1. Экспертизалысь помшуöмсö вынсьöдöм бöрын 7 лунöн сiйöс сетöны Вöрöн вöдитчысьлы.

21.2. Кор помшуöмсö ошкöма, сэки экспертиза нуöдöм йылысь пасйöдъясöн вöр вöдитан баласö экспертизалысь ошкöм помшуöм копияясöн быдöнлы öти экземпляр сетöны:

- кывкутысь юкöнö, кöнi вöр вöдитан баласö видзöны сылöн вына кадчöж;

- лесничествоö;

- Вöрöн вöдитчысьлы.

21.3. Экспертизалöн омöль помшуöм дырйи вöр вöдитан балалысь став экземплярсö öтлаын помшуöмöн мöдöдöны Вöрöн вöдитчысьлы. Вöрöн вöдитчысьлöн эм право лöсьöдыштны индöм баласö да выльысь сетны сэнi пасйöм вöзйöмъяс серти экспертиза вылö.
Экспертизалöн омöль помшуöмлöн мöд экземлярсö видзöны кывкутысь юкöнын.

21.4. Процедуралöн помшуöм: экспертизалысь помшуöмсö мöдöдöма Вöрöн вöдитчысьлы.

22. Выльысь экспертиза нуöдöм.
22.1.Выльысь экспертизасö нуöдö экспертнöй комиссия тайö административнöй регламентöн урчитöм пöрадок серти.

22.2. Выльысь экспертизасö нуöдöм вылö подулöн лоö:

- шыöдчысьöн тырмытöмторъяс бырöдöм, экспертизалöн омöль помшуöмын индöм пасйöгъяс да вöзйöмъяс кузя документъяс лöсьöдöм;

 - ёрдлöн решение.

22.3. Процедуралöн помшуöм: нуöдöма экспертизасö выльысь.

IV. Государственнöй услуга збыльмöдöм бöрся видзöдан пöрадок да формаяс

23. Государственнöй услуга збыльмöдöм кузя административнöй процедураясöн индöм действиеяслöн сьöрсьöн-бöрсьöн мунöмö кутчысьöм да решениеяс примитöм бöрся видзöдö Комитетса юрнуöдысь (сійöс вежысь).

24. Быдлунъя контроль збыльмöдöмлысь периодичносьтсö урчитö Комитетса юрнуöдысь.

25. Государственнöй услуга збыльмöдан тырвыйöлун да качество серти видзöдöмöн лоöны прöверкаяс нуöдöм, шыöдчысьяслысь право торкалöмъяс аддзöм да бырöдöм, шыöдчысьяслысь шыöдчöмъяс, кöні эмöсь решениеяс вылö, чина йöзлöн вöчöмтор (вöчтöмтор) вылö норасьöмъяс,  видлалöм, на серти решениеяс примитöм да вочакывъяс лöсьöдöм.

Прöверкаяс нуöдöмын помшуöмъяс серти, кор аддзыссьöны шыöдчысьяслöн право торкалöмъяс, Россия Федерацияса законодательство серти мыжа йöзöс кыскöны кывкутöмö.

26. Государственнöй услуга збыльмöдан тырвыйöлун да качество серти прöверкаяссö нуöдöны Комитетса тшöктöдъяс подув вылын.

Прöверка дырйи вермасны видлавны став юалöмсö, мый йитчöма государственнöй услуга збыльмöдöмкöд, либö торъя юалöмъяс.

V. Чина мортлöн вöчöмтор (вöчтöмтор), а сiдзжö государственнöй услуга збыльмöдiгöн сыöн примитöм решение обжалуйтан пöрадок

27. Вöрöн вöдитчысьяслöн, мукöд заинтересуйтöм йöзлöн (водзö – шыöдчысьяс), эм право ёрдöдз либö ёрд пöрадок серти обжалуйтны Комитетса чина йöзлысь вöчöмтор либö вöчтöмтор, а сiдзжö государственнöй услуга збыльмöдiгöн наöн примитöм решениеяс.

28. Шыöдчысьяс вермöны обжалуйтны Комитетса чина йöзлысь вöчöмтор  либö вöчтöмтор, а сідзжö государственнöй услуга збыльмöдiгöн наöн примитöм решениеяс сылöн юрнуöдысьлы ас сёрниöн аддзысьлöм (приём) дырйи, 24-21-28 телефон пыр, а сідзжö гижöмöн шыöдчöм, норасьöм (претензия) мöдöдöмöн.

Примитöны татшöм инпас серти: Сыктывкар, Первомай ул., 78 к.

29. Комитетса юрнуöдысь, сійöс вежысьяс да Комитетлöн вöрöн вöдитчан юкöнса да вöр быдтан да вöр муясöн вöдитчан юкöнса начальникъяс примитöны шыöдчысьясöс ас сёрнинаныс.

Ас сёрнинаныс примитöны ас шыöдчигöн либö телефон пыр татшöм телефон номеръяс кузя: (8-8-212 код) 24-43-27 (водзвежöс), 24-11-33 да 24-30-18 (вöрöн вöдитчöм котыртан юкöн), 20-03-26 да 24-57-52 (вöр муясöн вöдитчöм котыртан юкöн). 

Шыöдчысьлы юöртöны приём нуöдан лун, кад, места йылысь, чина мортлысь, коді примитö,  чин, ов, ним да вич.    

30. Кор шыöдчысьяс шыöдчöны гижöмöн, норасьöмсö колö видлавны татшöм шыöдчöмсö регистрируйтан лунсянь 30 лунысь оз дырджык.

31. Шыöдчöм (норасьöм) видлалан помшуöмъяс серти Комитетса юрнуöдысь примитö шыöдчысьлысь корöмсö олöмö пöртöм йылысь либö норасьöмсö олöмö пöртны öткажитöм йылысь решение. 

Шыöдчöмын (норасьöмын) видлалан помшуöмъяса гижöмöн вочакыв мöдöдсьö индöм шыöдчысьлы пошта инпас серти либö сетсьö сылы мукöд позяна ногöн. 

32. Кор гижöмöн шыöдчöмын (норасьöмын) абу индöма шыöдчысьлöн овыс, коді мöдöдіс шыöдчöмсö, да пошта инпасыс, мый серти колö мöдöдны вочакывсö, сэки шыöдчöм вылö вочакывсö оз сетны.

33. Кор гижöмöн шыöдчöмын эмöсь ёрччана либö увтыртана кывъяс, чина мортлöн, а сідзжö сылöн семьяö пырысьяслöн олöмлы, дзоньвидзалунлы да эмбурлы грöзитöм, сэки Комитетлöн эм право шыöдчöмас гижöм юалöмъяс кузя вочакывсö не сетны да юöртны шыöдчысьлы, коді мöдöдіс шыöдчöмсö, сы йылысь, мый оз позь правосö лёк вылö бергöдны.

Сэк, кор гижöмöн шыöдчöмсö он вермы лыддьыны, шыöдчöм вылö вочакывсö оз сетны, мый йылысь юöртöны шыöдчысьлы, коді мöдöдіс шыöдчöмсö, сылысь овсö да пошта инпассö кö позьö лыддьыны.

Сэк, кор шыöдчысьлöн гижöмöн шыöдчöмын эм юалöм, мый вылö унаысь нин вöлі сетлöма вочакыв водзынджык мöдöдлöм шыöдчöмъяскöд йитöдын, да та дырйи шыöдчöмын оз вайöдсьыны выль помкаяс да лоöмторъяс, та вылö уполномочитöм чина морт примитö öчереднöй шыöдчöмлöн подувтöмлун йылысь решение да дугöдö шыöдчыськöд тайö юалöм кузя письмöасьöмсö. Шыöдчысьлы юöртöны тайö решение йылысь. 

Сэк, кор шыöдчöмын сетöм юалöм кузя оз позь сетны вочакывсö государственнöй либö федеральнöй оланпасöн видзан мукöд гусятор кутысь юöр йöзöдтöг, шыöдчысьлы, коді мöдöдіс шыöдчöмсö, юöртöны, мый сетöм юалöм кузя вочакывсö сетны оз позь индöм юöръяссö йöзöдны позьтöмлун вöсна.

Сэк, кор помкаяссö, мый серти шыöдчöмын сетöм юалöмъяс кузя вочакывсö абу вöлі сетöма, водзö вылö лоö бырöдöма, шыöдчысьлöн эм право выльысь мöдöдны Комитетö шыöдчöмсö.   

34. Шыöдчысьяс вермöны юöртны налысь правояс да оланпас серти интересъяс торкöм, праволы паныд решениеяс, чина йöзлöн вöчöмтор либö вöчтöмтор, тайö административнöй регламентлысь положениеяс торкöм, абу корректнöй поведение либö служебнöй этика торкöм йылысь Комитетлöн телефон номеръяс либö электроннöй пошта пыр, мый индöма тайö административнöй регламентын.

35. Шыöдчысьлöн эм право обжалуйтны государственнöй услуга збыльмöдігöн примитöм решениесö, Комитетса чина йöзлысь вöчöмторсö  либö вöчтöмторсö ёрд пöрадок серти Россия Федерацияса законодательствоöн индöм кадколастö.

Сэтшöм случай дырйи, кор шыöдчысьлöн видзöдлас серти государственнöй услуга збыльмöдiгöн Комитетса чина йöзлöн примитöм решениеяс, вöчöмторъяс (вöчтöмторъяс) торкöны сылысь правосö да оланпас серти интересъяссö, шыöдчысьлöн эм право урчитöм ногöн шыöдчыны Коми Республикаса Арбитражнöй ёрдö либö öтувъя юрисдикцияа ёрдö.

Шыöдчöмсö позьö сетны Коми Республикаса Арбитражнöй ёрдö либö öтувъя юрисдикцияа ёрдö куим тöлысь чöжöн сiйö лунсянь, кор заинтересуйтöм морт тöдмалiс сылысь правояссö да оланпас серти интересъяссö торкöм йылысь.

Вöр вöдитöм бала серти государственнöй экспертиза нуöдöм кузя 

экспертнöй комиссияö пырысьяс

1. Перчаткин Пётр Александрович, Коми Республикаса вöр комитетса юрнуöдысьöс вежысь (комиссияса веськöдлысь).

2. Зайцев Юрий Александрович, Коми Республикаса вöр комитетса юрнуöдысьöс вежысь (комиссияса веськöдлысьöс вежысь).

3. Чупров Владимир Алексеевич, Коми Республикаса вöр комитетын вöр быдтöм да вöр муясöн вöдитчöм кузя юкöнса начальник (комиссияса кывкутысь секретар).
Кор сiйö абу (отпуск, командировка, висьöм вöсна) – Борисов Николай Юрьевич, Коми Республикаса вöр комитетын вöр быдтöм да вöр муясöн вöдитчöм кузя юкöнса медыджыд специалист-эксперт.
4. Фурсов Юрий Викторович, Коми Республикаса вöр комитетын вöръясöн вöдитчöм кузя юкöнса медыджыд специалист-эксперт (комиссияса кывкутысь секретар).

Кор сiйö абу (отпуск, командировка, висьöм вöсна) – Пручкина Елена Александровна, Коми Республикаса вöр комитетын вöръясöн вöдитчöм кузя юкöнса медыджыд специалист-эксперт.

5. Горев Николай Анатольевич, Коми Республикаса вöр комитетын вöр быдтöм да вöр муясöн вöдитчöм кузя юкöнса нуöдысь специалист (комиссияса кывкутысь секретар).

Кор сiйö абу (отпуск, командировка, висьöм вöсна) – Макарова Ирина Владимировна, Коми Республикаса вöр комитетын вöр быдтöм да вöр муясöн вöдитчöм кузя юкöнса шöр специалист.

6. Гулицкий Владимир Иванович, Коми Республикаса вöр комитетын вöръясöн вöдитчöм кузя юкöнса начальник.

7. Лызлов Игорь Юрьевич, Коми Республикаса вöр комитетын вöр быдтöм да вöр муясöн вöдитчöм кузя юкöнса начальник.
8. Черанев Борис Иванович, Коми Республикаса вöр комитетлöн государствосянь вöр бöрся контроль, дöзьöр нуöдан да вöр дöзьöритöм да видзöм котыртан юкöнса начальник

 Кор сiйö абу (отпуск, командировка, висьöм вöсна) – Осипов Александр Иванович, Коми Республикаса вöр комитетлöн государствосянь вöр бöрся контроль, дöзьöр нуöдан да вöр дöзьöритöм да видзöм котыртан юкöнса начальникöс вежысь.

9. Архипенко Любовь Ивановна, Коми Республикаса вöр комитетын вöръясöн вöдитчöм кузя юкöнса начальникöс вежысь.

Кор сiйö абу (отпуск, командировка, висьöм вöсна) – Азаренков Павел Григорьевич, Коми Республикаса вöр комитетын вöръясöн вöдитчöм кузя юкöнса медыджыд специалист-эксперт.

Комиссияö сiдзжö колана ногöн вермöны пыртны независимöй экспертъясöс.

Государственнöй услуга олöмö пöртан блок-схема 

	Экспертиза нуöдöм вылö документъяс примитöм да регистрируйтöм

	

	Документъяс примитöм

	

	Документъяс регистрируйтöм


	Экспертиза нуöдöм вылö документъяс видлалöм

	

	Сетöм документъяс прöверитöм, ставыс-ö тырмö

	

	
	Кор кутшöмкö документ оз тырмы – Вöрöн вöдитчысьлы письмö мöдöдöм, мый документъяс оз тырмыны, государственнöй услуга сетöмын öткажитöм йылысь


	Экспертиза нуöдöм

	

	Вöр вöдитöм кузя балаяс юкöнъяскöд да лесничествояскöд сöгласуйтöм

	

	Юкöнъяссянь да лесничествояссянь вöр вöдитöм кузя балаяс сöгласуйтöм да на серти пасйöгъяс пöлучитöм бöрын экспертнöй комиссияса веськöдлысьлы (кор сiйö абу – веськöдлысьöс вежысьлы) вöр вöдитöм кузя бала да вöр вöдитöм кузя бала сöгласуйтöм (пасйöгъяс) дасьтöм да сетöм

	

	Экспертнöй комиссиялöн заседание

	

	Экспертиза серти помшуöм бала дасьтöм


	Экспертиза серти помшуöм вынсьöдöм

	

	Экспертиза серти омöль помшуöм
	Экспертиза серти ошкöм помшуöм


	Экспертиза серти помшуöм сетöм


	Экспертиза выльысь нуöдöм


Вуджöдiс Кузнецова Н.А.,  20 586 пас,  24.09.09
Итоговый документ, являющийся результатом процедуры





Наименование 


административной процедуры





Ответственный за осуществление административной процедуры





Подготовка и утверждение 


ежегодного плана проведения проверок





Ежегодный 


план проведения проверок.


Приказы Минприроды 


Республики Коми  


о проведении проверок.





Ответственные должностные лица Минприроды Республики Коми 


и его территориальных органов





Государственный инспектор 


Республики Коми в области 


охраны окружающей среды





Уведомление индивидуального предпринимателя, 


юридического лица





Уведомление 


о начале  проверки





Государственный инспектор 


Республики Коми в области 


охраны окружающей среды








Акт проверки





Проведение проверки





При наличии нарушений





Предписание об устранении 


нарушений, иные документы, в том числе предусмотренные Кодексом 


Российской Федерации об 


административных правонарушениях





административных правонарушениях





Государственный инспектор


Республики Коми в области


охраны окружающей среды











Принятие мер 


по выявленным нарушениям

